Z A P I S N I K

sa  sastanka u vezi Projekta “Intenziviranje privredne saradnje kroz uspostavljanje zajedničke institucionalne i prostorne infrastrukture”
Sastanak je održan u srijedu 26.08.2009. godine u 12 sati, u prostorijama Ministarstva za privredu Bosansko-podrinjskog kantona Goražde.

Sastanku su prisustvovali: ministar za privredu Bosansko-podrinjskog kantona Goražde Mustafa Kurtović, direktor Regionalnog centra za strateška planiranja i investicije “Geoprojekt” d.o.o Sarajevo Šaćir Šošević sa službenicom Jahić Amrom, predstavnici Ministarstva za privredu Ismet Omeragić, Hadžiomerović Melida, kao i predstavnici Ministarstva za urbanizam i prostorno uređenje Ahmet Šunja i Edin Kadrić.
Nakon što je ministar za privredu Bosansko-podrinjskog kantona Goražde Mustafa Kurtović pozdravio prisutne, direktor Šaćir Šošević je, ukratko, upoznao prisutne aktivnostima vezanim za projekat  “Intenziviranje privredne saradnje kroz uspostavljanje zajedničke institucionalne i prostorne infrastrukture”.
IPA program, podrazumijeva pomoć zemljama zapadnog Balkana koje još nisu članice EU, gdje spadaju i Bosna i Hercegovina i Crna Gora, da mogu koristiti novac za jačanje kapaciteta i prekogranične saradnje. U ovaj projekat je uključeno 40 partnera ( općine i kantoni)  iz BiH i Crne Gore  koji su se izjasnili da zajedničkim projektom žele aplicirati za sredstva IPA programa-prekogranične saradnje, te su na taj način potvrdili mogućnost i potrebu zajedničkog nastupa pri rješavanju aktuelnih društvenih i ekonomskih problema i potreba. 
Po riječima direktora Šoševića, cilj projekta je unaprijeđenje privredne saradnje kroz uspostavljanje zajedničke, institucionalne i prostorne infrastrukture BiH i Crne Gore, što uključuje i značajnije zapošljavanje, razvoj poduzetništva, te sistemsko umnožavanje privrednih zona na principu klastera. 

Sam projekat se sastoji od dvije faze, s tim da je prva faza, faza izrade projekta “Intenziviranje privredne saradnje kroz uspostavljanje zajedničke institucionalne i prostorne infrastrukture”, i biće izrađena bez sredstava IPA programa-prekogranična saradnja, u toku ove godine, dok će druga faza biti realizirana tokom 2010.godine, kada će biti uključena sredstva IPA programa.
Nakon objavljenog Javnog poziva za izradu glavnog projekta “Intenziviranje privredne saradnje  kroz uspostavljanje zajedničke, institucionalne i prostorne infrastrukture”  odabran  je Regionalni centar za starteška planiranja investicija “Geoprojekt”d.o.o Sarajevo, nakon čega je u prostorijama Privredne komore Crne Gore, potpisan Ugovor o izradi Prve faze projekta između Privredne komore Crne Gore, Privredne komore Federacije Bosne i Hercegovine i Regionalnog centra za strateška planiranja i investicije “Geoprojekt”d.o.o Sarajevo .
Nakon detaljne prezentacije poslova koji su do sada učinjeni u ovoj prvoj fazi izrade projekta, predstavnicima Ministarstva za privredu, kao i Ministarstva za urbanizam prostorno uređenje  su data uputstva (koja se nalaze u prilogu ovog zapisnika) oko dalje saradnje, kao i oko daljih obaveza prilikom izrade ove prve faze projekta, s tim da su uposlenici ova dva ministarstva dužni dostaviti tražene podatke i informacije najkasnije do 07.09.2009.godine, a koji su neophodni prilikom izrade ove faze projekta u cilju što kvalitenije prezentacije Bosansko-podrinjskog kantona Goražde.
Sastanak je završen u 13,00 sati.                                              Zapisnik sačinila
    Goražde, 26.08.2009.god.                   


Hadžiomerović Melida
